Sadea Kallacho Ott’tavisvo Aitar (11/10/2026)
LOKSOMPORK SADHNAMCHEA MUNNIARPONNAK BHETTOILOLO AITAR
Vixoi: “Mhojem Sovem Rigun Ravat: Loksompork Sadhnamchem Munniarponn
Yuktponnim jieyayat”

SURVATECHIM UTRAM:

Bhavam - bhoinnimno, aiz Sadea Kallacho Ott’tavisvo Aitar ani ho Aitar amche Mha-
Dhormprantant Loksompork Sadhnamchea Munniarponnak Bhettoila. ‘’Mhojem Sovem
Rigun Ravat: Loksompork Sadhnamchem Munniarponn Yuktponnim jieyayat’’, ho aiche
Misache Bhettecho vixoi monant dhorun, Devachea utrache zannvayen loksompork
sadhnam vorvim mon’xall sombond bandunk ani him sadhnam zobabdaren, eka-mekachea
boreak vaprunk amchi zobabdari vollkhun gheunk, toxench hi zobabdari pallunk Devacho
adar magtanam  amchea Mha-Dhormpratant Loksompork Sadhnamchea Khateant
(Diocesan Centre for Social Communications Media) vavurtolea pasot-ui, he Misache
Bhettent magum-ia.

BHAVARTHEANCHEM MAGNNEM:

1. Amchea Pap Saiban, bispamni ani yadnikamnim / Devak rigun ravutanam sompork

sadhnam yuktponnim vaprunk / ani aple porjek tem xikounk Devacho adar tankam
magum-ia.

2. Amchea sorkari fuddareamni porjechem aikunk / ani loksompork sadhnam
purteponnim ani yuktponnim vaprun lokancheo gorzo somzunk / toxench
khoreponnam ani nyayan tanche hok’k rakunk / Devacho adar tankam magum-ia.

3. Ami loksompork sadhnam vapurtanam zannvikayen tem vaprun / mon’xache hok’k
samballunk ani bhavponnache natem bandunk, Devachi adar amkam magum-ia.

4. Amchea Mha-Dhormprantachea Loksompork Sadhnamchea Khatea vorvim /amche
diosezint ekchar ani mogache bandpas ghoddun yeunk / ani adunik sompork
sadhnamchi zannvikai amkam mellunk / hea khateant vaurtoleank Povitr atmeachi
zannvai ani adar magum-ia.

5. Aichea misachi mandavoll kortolea famili pasot magum-ia

vangddeamni ani ami
soglleamni, Devachea utramtlean, Devachi zannvai apnnaun, Deva ani mon’xam
modem sombond vaddunk ani loksompork sandham yuktponnim vaprunk amkam

Devacho adar magum-ia.

BHETTOVNNI

Unddo — Soro ani Goribank Danam:

Dor misache bhettent, Jezu aplea Masa-Rogotachea jevnant amkam vantto dita. Ho
unddo-soro Bapak bhettoitanam, ami eka-mekacho man rakhun ani eka-mekachea
boreponna khatir vaurunk amkach he bhettent hea uddea sorea ani danam borobor
Bapak ubarum-ia.



